
HAPET MBLEDHJA

Mimi Kodheli — Mirédita!

Fillojmé mbledhjen e sotme t& Komisionit pér Politikén e Jashtme té datés 4.6.2024 me
rend dite diskutimin e dy projektligjeve, atij “Pér ratifikimin e traktatit t& miqésisé dhe
bashképunimit ndérmjet Republikés s€ Shqipérisé dhe Ukrainés”, pér té cilin jemi komision
pérgjegjés dhe relaton zoti Klosi, dhe atij “Pér ratifikimin e marréveshjes ndérmjet Ké&shillit t&
Ministrave té Republikés sé Shqipérisé dhe qeverisé sé Republikés sé Turqisé pér
bashképunimin pér zhvillim dhe statusin e Zyrés sé Koordinimit t& Programeve té TIKA-s né
Shqipéri”, pér té cilin, gjithashtu, jemi komision pérgjegjés dhe relaton kolegia Konomi.

Teé ftuar pér pikén e paré kemi zonjén Fino, zévendésministre pér Evropén dhe Punét e
Jashtme, dhe zonjén Shahaj, drejtoreshé e Drejtorisé pér té Drejtén Ndérkombétare dhe
Traktatet, ndérsa pér pikén e dyté, qé do ta diskutojmé meé voné, kemi pérfagésuesit e SASPAC-
ut, té ciléve u uroj miréseardhjen!

Miré, zévendésministre, dy fjalé rreth traktatit t¢ migésisé dhe bashképunimit ndérmjet
Republikés sé Shqipérisé dhe asaj té Ukrainés.

Fjala pér ju.

Megi Fino — Faleminderit, e nderuar zonja kryetare!

Té nderuar deputeté,

Kam kénagésiné té prezantoj para jush projektligjin “Pér ratifikimin e traktatit té
miqésis€ dhe bashképunimit ndérmjet Republikés sé Shqipérisé dhe Ukrainés”, nismé e
Ministrisé pér Evropén dhe Punét e Jashtme.

Kjo projektmarréveshje e ka pikénisjen te vlerésimi i marrédhénieve shumé té mira dhe
migésore mes dy vendeve tona, marrédhénie gé kané kulmuar, né fakt, me vizitén e Presidentit
Zelenski né Tirané né shkurt té kétij viti dhe me bashkorganizimin nga Kryeministri Rama té
samitit Ukrainé-Europé Juglindore, ku nénshkrimi i kétij traktati gjaté késaj vizite konfirmoi
mé sé miri kété nivel marrédhéniesh, si dhe mbéshtetjen e palékundur t€ Shqipérisé ndaj
Ukrainés.



Shqipéria jo vetém éshté rreshtuar me partnerét e saj euro-atlantiké né mbrojtje té
integritetit territorial t€ Ukrainés, por, gjithashtu, ka mbéshtetur pa rezerva edhe Formulén e
Pages, njé plan me 10 pika, si rrugédalja e vetme e konfliktit.

Népérmjet kétij traktati té dyja palét zotohen se do té krijojné kushte té favorshme né
bashképunimin ekonomik me interes té ndérsjellé dhe se do té mbéshteten te njéra-tjetra né
sistemin shumépalésh ekonomik botéror, do té nxisin investimet dhe do té bashképunojné né
fusha thelbésore, si: energjia, bujgésia, telekomunikacioni, minierat, transporti, ndértimi,
pérpunimi i ushqgimit, industria farmaceutike, mjedisi apo edhe shérbimet profesionale.

Palét zotohen, gjithashtu, t’u japin pérparési shkémbimeve té ndérsjella kulturore,
ruajtjes dhe promovimit té trashégimisé né art dhe kulturé.

Prioritet né traktat i jepet gofté bashképunimit né ruajtjen e forcimit té shtetit té sé
drejtés, si dhe atij ushtarak, qofté nxitjes sé kontakteve té gjithanshme jo vetém né nivel gendror
institucional, por edhe né nivel vendor dhe individual.

Sé fundi, né traktat shprehet gatishméria pér bashképunim né kuadér té organizatave
ndérkombétare té tilla, si: OKB-ja, OSBE-ja dhe mekanizmat e tjeré institucionalé, ku té dyja
vendet jané anétare, pér zgjidhjen e ¢éshtjeve té hapura dhe trajtimin me metoda pagésore té
mosmarréveshjeve, né respekt té ploté té sé drejtés ndérkombétare.

Duke ju falénderuar pér organizimin e késaj seance, do té kérkoja dakordésiné tuaj pér
miratimin e késaj nisme ligjore, me géllim hapjen rrugé té finalizimit té hyrjes né fuqi pérmes
shkémbimit té instrumenteve té ratifikimit té kétij traktati migésie me Ukrainén mike.

Faleminderit!

Mimi Kodheli — Faleminderit, zévendésministre!

Zoti Klosi, fjala pér ju.

Blendi Klosi — Faleminderit, e nderuar madamé Kodheli!

Pa dyshim, ashtu si¢ edhe zévendésministrja e paraqiti, kjo éshté njé pérpjekje e
pérbashkét ndérmjet dy geverive tona né njé moment shumé té véshtiré pér popullin dhe
geveriné e Ukrainés, ku Shqipéria ka gené gé né ditén e paré mbéshtetése e forté e luftés sé
drejté t& popullit t&€ Ukrainés dhe t&€ gjitha pérpjekjeve qé bén ai komb pér t’1 déshmuar té gjithé

botés se lufta e drejté, e mbéshtetur nga aleatét e médhenj, éshté njé lufté e cila kérkon sakrifica,



natyrisht edhe stérmundimin, edhe jetén sublime té shumé banoréve té atij shteti. Por éshté njé
lufté e drejté dhe ne e mbéshtesim pa kushte.

E tillé ka gené edhe pérpjekja e geverisé shqiptare pér té organizuar né Tirané samitin
né mbéshtetje té Ukrainés, ku té gjitha vendet e rajonit shprehén géndrimin e tyre pro késaj
mbéshtetjeje dhe ku Shqipéria déshmoi edhe njé heré forcén e saj né rajon, né lidershipin dhe
né partneritetin e saj me organizatat gé mbéshtesin kauza té drejta né boté.

Edhe kjo marréveshje vjen si ratifikim i njé politike té pérbashkét, pérmes njé
vendimmarrjeje té Késhillit t& Ministrave té vitit 2024, pér njé pérpjekje shumévjecare té dy
shteteve tona pér té pasur dakordési né shumé politika, té cilat zévendésministrja i shprehu me
shumé kompetencé.

Ndaj, né detyrén e relatorit, uné i kérkoj komisionit té japim dakordésiné toné pér kété
mbéshtetje, pér té cilén besoj se ka njé miratim té ploté jo vetém té politikés shqiptare, por edhe
té gjithé popullit shqiptar né raport me luftén e drejté té popullit ukrainas dhe natyrisht me
mbéshtetjen ndaj presidentit dhe geverisé sé Ukrainés. Faleminderit!

Mimi Kodheli — Faleminderit, zoti Klosi!

Ka komente? Ka pyetje? Shikoj gé pér momentin nuk ka té tilla.

Uné thjesht dhe vetém desha té béj disa komente lidhur me pérmbajtjen e Kkétij
projektligji.

Né fakt, t’ju them té drejtén, pértej té gjithé situatés sé jashtézakonshme, do té thosha,
né té cilén Ukraina gjendet sot, e cila pérballet ¢cdo dité e mé tepér me njé agresion té
paprovokuar dhe té padrejté, si¢ éshté ai i Federatés Ruse ndaj qytetaréve dhe territoreve té
Ukrainés, sigurisht kjo e bén kété traktat migésie dhe bashképunimi té keté njé vleré té shtuar.
Por pértej késaj gjéje, ndaj sé cilés nuk do té doja té shtoja asgjé, sepse edhe ju, edhe zoti Klosi
thaté shumécka gé ishte e nevojshme, uné do ta zgjeroja pak temén e diskutimit duke théné se
Ukraina éshté njé vend i madh europian, me njé potencial té jashtézakonshém ekonomik.

Ajo ka gené para luftés njé ndér hambarét mé té médhenj té prodhimit jo vetém té grurit,
po edhe té shumé drithérave té tjera;

éshté njé vend me pasuri té jashtézakonshme natyrore dhe njé potencial human,

gjithashtu, té jashtézakonshém;



éshté njé vend gé ka né gjirin e vet, né popullsiné e vet, pavarésisht se né njé numér jo
domosdoshmérisht té spikatur, banoré, gytetaré ukrainas me prejardhje shqiptare;

éshté njé vend me té cilin duhet punuar né Iémin politik, sepse ajo éshté njé ndér vendet
gé nuk e njeh Kosovén ende;

éshté njé vend qé, pér shkak té pozicionit té vet strategjik, pozicionimit té tij gjeografik,
traversohet, ku kalohet nga rrugé té réndésishme transporti komercial, té tregtisé detare,
tokésore, té cilat lehtésojné apo thjeshtésojné aksesin e vendeve té Lindjes sé Largét apo té
Lindjes sé Mesme né njé rajon si Ballkani Peréndimor, pse jo, edhe si Shqipéria.

Pra, ky traktat merr njé réndési té jashtézakonshme jo vetém pér faktin se intensifikimi
politik dhe i suportit ushtarak, gé ne i japim sot Ukrainés éshté i lidhur né ményré té
drejtpérdrejté me agresionin rus, por edhe sepse Ukraina, si njé vend me potencial té madh
human dhe jo vetém, éshté né interesin e Shqipérisé dhe té rajonit té keté ose té kemi njé
marrédhénie mé intensive me njé vend si Shqipéria. Kjo ishte njéra gjé.

Gjéja tjetér. Besoj se nga piképamja edhe e proceseve integruese, tek té cilat Ukraina
shikon dhe ka nevojé pér mbéshtetjen e njé vendi si Shqipéria, ka dy momente miréfilli pér t'u
pasur parasysh apo pér t’u diskutuar, meqenése na jepet rasti t€ jemi komisioni pérgjegjés dhe
té flasim pér ratifikimin e kétij traktati.

Ukraina ka shprehur publikisht déshirén, dhe éshté shumé e vémendshme ndaj té gjitha
zhvillimeve brenda Aleancés sé Atlantikut té Veriut, pér t’u anétarésuar né NATO, ¢ka éshté
njé piké kulminante e politikés sé saj té jashtme dhe jo vetém, pér té cilén politika
mbarébotérore, sigurisht gjeopolitika ka njé vémendje té vecanté, por ka edhe njé kujdes té
shtuar kur flitet pér anétarésimin e saj té ploté. Situata éshté ende ambigue, sepse nuk mund té
keté vendime ose vendimmarrje né kushtet e njé lufte gé ekziston brenda territoreve té
Ukrainés.

Gjithsesi, kjo gjé duhet paré me vémendje. Shqipéria éshté njé vend anétar i NATO-s
dhe ka géndrimet e veta politike lidhur me kété gjé, sigurisht ato jané té njéjta me ato té
partneréve dhe aleatéve tané, sidomos atyre strategjiké, por, nga ana tjetér, Ukraina shikon me
shumé vémendje dhe intensitet edhe proceset integruese né Bashkimin Europian, proces ku
ndodhet edhe Shqipéria, njé proces gé mund té na bashkojé njé dité né anétarésim pértej té

gjitha background-eve nga té cilat ne vijmé, gofshin ato pér shkak té situatés ambigue né té



cilén ndodhen, gofshin edhe pér shkak té detyrave té shtépisé gé vazhdojmé té kryejmé ¢do
dité.

Jo mé larg se para disa minutash, ne sapo mbyllém mbledhjen e Komisionit pér Céshtjet
Evropiane, ku raportoi ministrja e Shtetit Dhuka lidhur me proceset integruese dhe bérjen e
detyrave té shtépisé, né té cilat Shqipéria ecén. Ndaj edhe e lidh kété me faktin gé Ukraina
tenton té jeté né té njéjtat procese dhe té kalojé népér té njéjtat procese, pavarésisht situatés gé
ka sot, sepse gjykon gé éshté né anén e duhur té historisé dhe integrimi i saj né Bashkimin
Europian dhe né NATO do té jené dy momente historike gé do ta demokratizojné kété vend
akoma mé tepér, si dhe do t’i mundésojné atij njé potencial mé t&€ madh né pérballjen me sfida
té jashtézakonshme, sic éshté ajo me té cilén pérballet sot.

Késhtu, uné dua ta pérgézoj geveriné shqiptare, né ményré té vecanté Ministringé pér
Evropén dhe Punét e Jashtme, gé sjell né njé moment domethénés, si¢ éshté ky moment gé
jetojmé sot, njé marréveshje, njé traktat migésie dhe bashképunimi ndérmjet Republikés sé
Shqipérisé dhe Ukrainés, si njé kulmim i té gjithé punés gé geveria shqiptare ka béré pér té
mbéshtetur né ményré té spikatur, pavarésisht se né pérmasat gé na takojné ne si njé vend
relativisht i vogél, njé vend gé ka pasur nevojé pér njé aleat té miré si¢ éshté Shqipéria, gjé té
cilén besoj se kemi ditur ta b&jmé miré, madje shumé miré.

Shpresoj gé edhe momenti i ratifikimit té kétij traktati éshté pikérisht njé nga momentet
kulmore edhe té késaj marrédhénieje dypaléshe, késhtu gé do t’i ftoja kolegét ta miratojmé kété
traktat migésie dhe bashképunimi, me votat e té gjithé té pranishméve.

Kolegu Collaku ka dicka pér té komentuar. Fjala pér ju.

Kreshnik Collaku — Faleminderit, zonja kryetare!

Patjetér, pa asnjé diskutim, mbéshtetja éshté e ploté dhe bashkohem me kérkesén tuaj
pér ta mbéshtetur dhe votuar njé marréveshje té tillé, dhe jo vetém té njé traktati migésie, por
té ¢do Iloj nisme gé sjell, geveria shqiptare do té keté nevojé pér t’u ballafaquar né njé€ situaté
té tillé sfide dhe sigurie.

Né emér té Shqipérisé, patjetér, mbéshtetja joné si opozité do té jeté gjithnjé pa asnjé
rezervé.

Uné kam vetém njé sugjerim sa i pérket Ministrisé sé Jashtme dhe, sigurisht, e kuptoj

gé jam larg idesé pér ta nxjerré si kusht, por éshté njé prioritet gé do té duhej trajtuar nga



Ministria e Jashtme né raport me Ukrainén, gé né kohén e duhur, né momentin e duhur, té flitet
edhe pér njohjen e pavarésisé sé Kosoveés.

Ka njé proces té till&, té paktén nga kontaktet me kolegé ukrainas té té gjitha niveleve
ka njé vullnet, njé ide té tillé dhe né njé moment té duhur, se nuk mund té pretendohet té ndodhé
nesér apo né situaté lufte, por patjetér Shqipéria e ka detyrimin té nxisé edhe njohjen e Kosovés
nga Ukraina, sigurisht duke u bazuar né kéto procese migésie.

Edhe dicka tjetér, zonja kryetare, por pa lidhje me kété gjé.

Pér proceduré, nése mund t’jua them, éshté njé kérkes¢ qé uné€ jua kam béré disa heré
né kété sallé, disa heré kam pasur edhe mbéshtetjen tuaj, por edhe pér ta lidhur me situatén
globale té konflikteve té sigurisé, patjetér edhe té futjes sé rajonit té Ballkanit né kété rreze
rrezikshmérie, né kété komision mungon prej vitesh njé interpelancé me ministrin e Jashtém té
Republikés sé Shqipérisé, pavarésisht emrit dhe kush ai ka gené.

Uné mendoj se ky komision, ndér mé té réndésishmit né ¢do strukturé parlamentare, po
edhe shtetérore, ka nevojén dhe ¢do ministér ka detyrimin té flasé, té sqarojé ¢éshtje gé jané
sensitive pér zhvillimet, sidomos né njé rajon me pérfshirje té tilla gé jemi ne.

Jua them paraprakisht gé nuk hyj te njerézit gé mendojné se ¢éshtjet e sigurisé apo té
orientimit strategjik té vendit t’i kthejné né ¢éshtje té politikés sé dités. Pra, né rast se ministri
preferon té jeté njé seancé me dyer té mbyllura apo konfidenciale, nuk kam asnjé rezervé né
kété gjé, por éshté e papranueshme, mendoj uné, té jeté viti i treté dhe ké&tu mungon njé ministér
i Jashtém é té flasé me Komisionin pér Politikén e Jashtme pér pagartési, pér céshtje, pér
informacion, pér transparencé; pér ¢farédolloj arsyeje.

Po ju them se nuk kam asnjé synim pér ta béré temé debati té politikés.

E bé&jmé edhe me dyer té mbyllura, por éshté e pamundur t€ mos kemi njé komunikim.
Ka tre vjet ky komision me njé ministér té Jashtém.

Né kété rast, shpresoj gé zoti ministér, duke gené edhe mé profesionist, edhe mé
diplomat, do t’i pérgjigjet. Por nuk di, ma thoni, si ta formalizoj, zonja kryetare, kété kérkesé:
mjafton ky deklarim publik, apo duhet té€ béjmé njé letér me shkrim? Uné jam i gatshém ta béj,
por mendoj se éshté jetike gé ministri té vijé té flasé me Komisionin pér Politikén e Jashtme
pér ¢éshtje gé na prekin té gjithéve. Faleminderit!

Mimi Kodheli — Kolegu Collaku, faleminderit pér rikthimin né vémendje té késaj gjéje!



Jo, mjafton ky deklarim publik gé bété.

Mé duhet té jem e singerté me ju. Né komunikimet gé uné kam pasur me ministrin
Hasani ai ka kérkuar disa heré dhe ka gené totalisht i disponueshém té vijé né komision dhe té
flasé pér ¢éshtje té dités dhe pér ¢éshtje kardinale té njé réndésie té vecanté, gé edhe ju sapo i
cekét, madje né mé shumé sesa njé rast.

Vjen shpejt dita, sepse ai ka treguar mé shumé vullnet se¢ kemi treguar ne me ardhjen
e tij, gé e realizojmé kété gjé. Dhe patjetér qé do ta realizojmé brenda gershorit. Pak, por e
sigurt.

Késhtu gé, do té biem dakord sipas agjendés soné dhe agjendés sé ministrit, té caktojmé
njé dité. Ndoshta do té ishte miré ta bénim me dyer t€ mbyllura, pa té regjistruar, pa akses né
publik, pér shkak té sensibilitetit té disa informacioneve.

Besoj se do té njoftoheni pér datén, ndérkohé gé mjafton kjo kérkesé qé béni, sepse
gjithcka éshté e regjistruar dhe transmetohet online gé kjo té ndodhé.

Faleminderit, edhe njé herg, gé e risollét né vémendje kété gjé!

Miré. Nése nuk ka ndonjé koment tjetér, uné mendoj ta kalojmé né votim.

Kush éshté dakord me ratifikimin e traktatit t& migésisé né parim? Nuk ka kundér, nuk
ka abstenim.

E konsideroj té miratuar.

Vazhdojmé me votimin nen pér nen.

Neni 1. Miratohet.

Neni 2. Miratohet.

E hedhim né votim né térési projektligjin. Kundér? Nuk ka. Abstenim? Nuk ka.

E konsideroj té miratuar.

Né ményreé té vecanté, falénderoj kolegun Collaku!

Faleminderit, zonja zévendésministre, zonja Shahaj dhe puné té mbaré!

E mbyllim kétu diskutimin e kétij projektligji.

Mimi Kodheli — Kalojmé te pika e dyté e rendit té dités: shqyrtimi i projektligjit “Pér
ratifikimin e marréveshjes ndérmjet Késhillit t¢ Ministrave t€ Republikés sé Shqipérisé dhe
geverisé sé Republikés sé Turqgisé pér bashképunimin pér zhvillim dhe statusin e Zyrés sé
Koordinimit té Programeve té TIKA-s né Shqipéri”, pér té cilin jemi komision pérgjegjés dhe
relaton kolegia Konomi.

Prezenté kemi pérfagésuesit e Agjencisé Shtetérore té Programimit Strategjik dhe
Koordinimit t¢ Ndihmés (SASPAC), zonjén Suli, drejtoreshé e Pérgjithshme, dhe zotin Qystri,
drejtor i Drejtorisé sé Bashkérendimit dhe Ndihmés sé Huaj, té ciléve u uroj miréseardhjen!

Zonja Suli, fjala pér ju, dy fjalé rreth marréveshjes.

Jona Suli — E nderuar zonja kryetare e Komisionit pér Politikén e Jashtme,

Té nderuar deputeté dhe pjesémarrés,

Marréveshja, gqé paragesim sot pér miratim, pérbén njé hap té ri né fugizimin e
marrédhénieve migésore mes Shqipérisé dhe Republikés sé Turgisé dhe vjen si nevojé e
kushteve té reja té bashképunimit mes vendeve tona.

Mjafton té pérmend dy ngjarje té réndésishme té 5 vjetéve té fundit, rindértimin pas
térmetit té 26 néntorit té vitit 2019 me 522 apartamente té financuara dhe té ndértuara, si dhe
mbéshtetjen ndaj shérbimeve shéndetésore shqgiptare nga geveria turke né rastin e pandemisé
Covid-19. Té dy kéta shembuj ilustrojné faktin gé bashképunimi midis Shqipérisé dhe Turgisé
ka tejkaluar dukshém até té vitit 2001, vit nénshkrues i marréveshjes mes geverisé sé Shqipérisé
dhe asaj té Turqgisé, miratuar me ligjin nr. 8879 té datés 15.4.2002.

Historiku i bashképunimit nis gé prej vitit 1996 me hapjen e Zyrés sé Koordinimit né
Shqipéri, e cila ka njé aktivitet me mbi 580 projekte té zbatuara né pothuajse té gjitha fushat
ekonomike dhe sociale té vendit. Mbéshtetja e geverisé turke pér ekonominé dhe shoqériné
shqiptare né 28 vjetét e fundit llogaritet té keté gené mé shumé se 50 milioné dollaré.

Kjo marréveshje e re, e paragitur né kuadér té kétij projektligji, do té hedhé njé hap té
ri né vijimésiné e marrédhénieve migésore midis té dyja vendeve, si dhe né forcimin e vullnetit
pér thellimin e métejshém té bashképunimit dhe zhvillimin e progresit ekonomik dhe social.

Népérmjet kétij dokumenti, ne shtyjmé mé tej bashképunimin dypalésh, planifikimin,
hartimin dhe zbatimin e programeve dhe projekteve gé synojné zhvillimin e géndrueshém

ekonomik dhe social té vendit.

Dokumenti gé ju keni pér shqyrtim ruan njé koherencé té pérgjithshme té objektivave
té bashképunimit. Ai &shté hartuar né bazeé té prioriteteve té Strategjisé Kombétare té Zhvillimit
dhe Integrimit Europian (SKZHIE) pér periudhén 2021-2030.

Né marréveshje jané té integruara, gjithashtu, prioritetet strategjike, sektoriale dhe
ndérsektoriale, si dhe objektivat e zhvillimit t€ géndrueshém té Agjendés 2030 té Kombeve té
Bashkuara.

Kjo marréveshje kuadér merr né konsideraté fusha té gjera té bashképunimit midis
Shqipérisé dhe Turqisé, duke afirmuar edhe njé heré bashképunimin e gjeré dypalésh né pjesén
mé té réndésishme té fushave ekonomike dhe sociale né shkallé vendi.

Vlen té theksojmé fushat e sektorit bujgésor, duke pérfshiré bujgésiné, peshkimin,
agroindustring, siguriné ushgimore; fushat e sektorit te mjedisit, me mbrojtjen e mjedisit dhe
pyjet; industring, me zhvillimin industrial cilésor dhe té mbéshtetur né parimet e
géndrueshmérisé; shéndetésiné; céshtjet sociale pér uljen e varférisé; mbéshtetjen e grupeve té
rrezikuara; arsimin dhe kérkimin shkencor; mbrojtjen e trashégimisé, nxitjen e turizmit e té
tjera.

Né njé fazé té dyté ne do té kryejmé njé shpérndarje té bashképunimit né sektoré dhe
nénsektoré, né bazé té nevojave strategjike té identifikuara nga ana joné.

Procesi i implementimit té programeve té geverisé sé Turqisé, qé pérfshihet né kété
marréveshje, do té kryhet nga TIKA ose mbi bazé biletarale, ose né bashképunim me donatoré
té tjeré, me organizata shumépaléshe, OJF dhe institucione publike e private.

Mbéshtetja teknike pér palén shqiptare do té jepet né formén e transferimit té
eksperiencés, trajnimit té stafit, aktiviteteve konsultuese, sigurimit té pajisjeve, shérbimeve dhe
teknologjive té reja, ndérkohé gé asistenca financiare do té jepet né formén e granteve pér
mallra, materiale dhe pajisje té nevojshme pér realizimin e projekteve apo shérbimeve té
caktuara.

Né nivel praktik, statusi i zyrés pérfagésuese té bashképunimit turk né Shqipéri éshté ai
i parashikuar né Konventén e Vjenés pér marrédhéniet diplomatike, té vitit 1961. TIKA-s i
dakordésohen pérjashtimet, privilegjet dhe imunitetet lidhur me mjetet e transportit, pasurité e
luajtshme dhe té paluajtshme, llogarité bankare, vizat dhe lejet e géndrimit pér zyrtarét dhe

anétarét e tjeré té familjes. Kjo marréveshje mund té ndryshohet me pélgim té pérbashkét té

paléve né ¢cdo kohé ose té zgjidhet nga secila prej paléve pas njoftimit me shkrim pér géllimin
dhe zgjidhjen e marréveshjes. Pérfundimi i marréveshjes nuk prek aktivitete dhe projekte té
cilat jané né zbatim ose jané mbyllur. Pér t& ndjekur né ményré té vazhdueshme zbatimin e
késaj marréveshjeje, si dhe pér pérmirésimin e aplikimit té saj, do té ngrihet njé grup pune i
pérbashkét midis TIKA-s dhe SASPAC-ut, i cili do té takohet né ményré té rregullt dhe té
alternuar né Shqipéri dhe né Turgi njé heré né vit.

Miratimi i marréveshjes kuadér, si njé dokument bashképunimi dhe mirékuptimi midis
geverisé shqiptare dhe asaj turke, nuk ka efekte financiare apo shpenzime buxhetore shtesé.

Kohézgjatja e vlefshmérisé sé késaj marréveshjeje pércaktohet sipas parashikimeve té
ligjit nr. 43/2016 “Pér marréveshjet ndérkombétare né Republikén e Shqipérisé”, pér njé
periudhé 5-vjecare, e cila do té zgjatet automatikisht né mungesé té njoftimeve té kundérta
népérmjet kanaleve diplomatike.

E nderuar zonja kryetare,

Té nderuar deputeté,

Projektligji qé paragesim sot, nga njéra ané, nxit bashképunimin midis Shqipérisé dhe
njé prej partnereve té saj strategjike si¢ éshté Turgia, por, nga ana tjetér, éshté njé hap mé tej
né historikun e gjaté té bashképunimit midis shteteve tona; éshté njé mundési pér té ecur para
né arritjen e objektivave tané strategjiké, né zhvillimin ekonomik, social e mjedisor.

Pér té gjitha argumentet si mé lart, t€ nderuar deputeté, ju ftoj ta miratoni kété
projektligj.

Faleminderit!

Mimi Kodheli — Faleminderit, zonja drejtore!

(Ndérhyrje pa mikrofon)

Kolegu Krrashi, pritni relacionin e koleges Konomi dhe mé pas jeni i lutur té merrni
fjalén.

Zonja Konomi, fjala pér ju.

Hatixhe Konomi — Faleminderit, e nderuar kryetare!

Besoj se té gjithé kemi dégjuar pér TIKA-n ose, e théné ndryshe, Agjencia Turke pér
Bashképunim dhe Koordinim, e cila éshté njé agjenci shumé serioze, me njé aktivitet shumé té

gjeré né Shqipéri. Aktiviteti i saj ka nisur gé prej vitit 1992 dhe vepron né 61 vende té botés,

ndér to edhe né Shqipéri, ku ka filluar gé né vitin 1996, por aktivitetin mé té spikatur e ka pasur
pas vitit 2004. Aktualisht mund té themi se TIKA numéron rreth 588 aktivitete, projekte né
Republikén e Shqipérisé, né fusha té ndryshme, sikundér i pérmendi edhe drejtoresha, né
shéndetési, arsim, céshtje sociale, bujgési, trashégimi kulturore, turizém, trajnime pér
administratén publike e té tjera.

Si deputete e Beratit dua té pérmend njé shembull té miré bashképunimi mes Drejtorisé
Rajonale t¢ Monumenteve té Kulturés né Bashkiné e Beratit, patjetér, népérmjet Ministrisé sé
Kulturés, dhe TIKA-s. Me mbéshtetjen e TIKA-s &shté béré restaurimi i tri objekteve shumé té
réndésishme té kultit né Berat, i dy xhamive té mrekullueshme, si Xhamia Mbret dhe Xhamia
e Beqaréve, dhe i Tegesé sé Helvetive, por edhe rehabilitimi i zonave pérreth, duke e kthyer
gendrén toné mesjetare né njé atraksion edhe mé té spikatur, edhe mé té frekuentuar turistik;
éshté njé ndér zonat mé té frekuentuara té qytetit, dhe kjo falé edhe mbéshtetjes sé
jashtézakonshme qé ka dhéné TIKA kéto vitet e fundit.

Pér t’u kthyer pérséri te marréveshja, ashtu sikur tha edhe drejtoresha, kjo &shté njé
marréveshje kuadér, pra nuk ka efekte financiare, dhe si koordinator pér Shqipériné do té jeté
SASPAC-u (Agjencia Shtetérore e Programit Strategjik dhe Koordinimit t¢ Ndihmés), gé
vepron né emér té geverisé shqiptare, té Késhillit té Ministrave, dhe kjo agjenci do té ndjekeé té
gjithé koordinimin e programeve té TIKA-s me institucionet pérkatése, té cilat mund té jené
ministri té ndryshme.

Besoj se edhe mé pas do t’1 kemi mé t€ detajuara dhe marréveshjet e tjera qé do té vijné
pér miratim né Parlament.

Jam e sigurt gé kjo marréveshje do té keté gjithé aprovimin né Komisionin pér Politikén
e Jashtme, por edhe pér té kaluar té enjten né seancg, sepse ne tashmé e kemi testuar prej vitesh
marrédhénien shumé té miré me geveriné turke dhe né vecanti me TIKA-n. Késhtu gé jam e
sigurt gé té gjithé kolegét do ta mbéshtesin, sepse, né fund té fundit, ne kétu jemi pér té punuar
né interes té gytetaréve dhe mendoj se programet TIKA jané ndér mé té mirat dhe u kané
shérbyer realisht gytetaréve shqiptaré.

Faleminderit!

Mimi Kodheli — Faleminderit koleges Konomi!

Kolegu Krrashi, fjala pér ju.

Lavdrim Krrashi — Marr shkas nga fakti qé javén e kaluar Komisioni pér Céshtjet
Europiane béri njé vizité né Turgi dhe pikérisht kjo ¢éshtje e marréveshjes u pérmend dhe, né
fakt, pér mua ishte surprizuese, né sensin pozitiv. Né té gjitha takimet kishin njohuri té thella
gé kjo marréveshje vjen né Parlamentin e Shqipérisé kété javé.

Turgia éshté njé vend mik i Shqipérisé, e cila e ka shpallur partnere strategjike qysh
prej vitit 2021 dhe Turgia ka gené gjithmoné mbéshtetése e Shqipérisé.

Kam dy ¢éshtje shumé shkurt, gé ndoshta nuk kané lidhje direkt dhe specifikisht me
kété marréveshje (uné jam i bindur gé ajo do té keté dakordésiné e té gjithé deputetéve né
Parlament, pavarésisht dallimeve gé kemi), pér té cilat mendoj se mund té ndikojé edhe
SASPAC-u sa i takon marréveshjes gé ne kemi me shtetin turk, me Republikén e Turqisé, pér
trajtimin e t& sémuréve. Eshté pér t’u vlerésuar ndihma gé ata kané dhéné sidomos né kété
fushé qysh prej viteve *90. Ka njé marréveshje me Ministriné e Mbrojtjes posagérisht, por edhe
me Ministriné e Shéndetésisé. Njé problem qé kané qytetarét shqgiptaré, qé e marrin kété
ndihmé mjekésore né Turqi, éshté leja e géndrimit. Mendoj se duhet té ndérhyhet te
marréveshja qé kemi, qé lejen e géndrimit ta marrim q€ né momentin kur nisen prej kétu, jo t’u
nénshtrohen procedurave atje. Bashké me zotin Collaku dhe me zonjén Tabaku ishim né Turqi
javén gé kaloi, sic e thashé, dhe té paktén 5 qytetaré gé po marrin trajtim mjekésor atje, mé
kané kérkuar gé té shikohet kjo dhe té futet né marréveshje, sepse, gé té jemi té singerté, gjéja
e fundit gé i shkon ndér mend njé personi qé éshté né shtrat dhe familjaréve té tij éshté leja e
géndrimit. Ne kemi njé marréveshje sipas sé cilés pér 90 dité mund té rrish pa leje géndrimi,
por pas 90 ditésh ka pasur edhe raste kur éshté kérkuar qé kéta persona té largohen nga Turgia,
sepse e kané tejkaluar afatin e géndrimit. Kjo éshté shumé e pérgjithshme, por uné e thashé,
sepse sa mé shumé ta themi, ag mé miré éshté.

Uné 1 shikoj t€ gjitha fushat dhe jan€ pér t’u pérshéndetur t€ gjitha. Tani, pérvec 14
fushave té bashképunimit, gé jané té identifikuara, do té them edhe perceptimin publik, né té
cilin béj pjesé edhe uné (nése dikush do ta pérjashtojé veten, nuk ka asnjé lloj problemi). Né
perceptimin publik marréveshja ose bashképunimi, ndihma e TIKA-s né Shqipérisé hyn te kjo
e dhjeta: ruajtja dhe restaurimi i trashégimisé kulturore dhe bashképunimi kulturor, qé, pér ta
théné mé drejtpérdrejt, jané restaurime apo ndértime xhamish, fushé e cila éshté shumé e

réndésishme dhe e vlerésoj shumé, por edhe kéto 13 fushat e tjera jané té réndésishme, né mos

mé té réndésishmet. Si deputet, por edhe si qytetar i Shqgipérisé, nése do t€ mé pyesje se cila
éshté e para, e dyta apo e drejta nga té katérmbédhjeta fushat, do ta kisha té véshtiré té
pérgjigjesha, por mendoj gé xhamité e té tjera me radhé té jené té katérmbédhjetat mundésisht,
kéto trembédhjeté té parat té jené té tjerat, me njé renditje krejt a la carte, mé kuptoni, se nuk
dua té kegkuptohem, se né njé komision tjetér u keqkuptuam.

Pyetja ime e drejtpérdrejté éshté: ¢faré mund té béni ju si SASPAC pér ngritjen e
kapaciteteve pér projekte zhvillimore, sepse nga ajo gé uné shoh né bazé, po i referohem garkut
tim, por ka edhe garge té tjera té ngjashme né Shqipéri, kapacitetet pér hartimet dhe pér
aplikimet e projekteve jané té uléta (uné jam shumé i drejtpérdrejté dhe nganjéheré kjo mé
krijon probleme, por éshté normale), qé té béhen projekte edhe pér bujgésiné, edhe pér
agroturizmin, edhe pér ujin dhe higjienén, edhe pér zhvillimin rural e té tjera e radhé? Duket
sikur, dhe kété prapé e kam nga pérvoja né garkun tim, po té pérmendésh TIKA-n, do té thoné
se kérkon ndonjé xhami, ndérkohé gé ka edhe 13 fusha té tjera ku mund té aplikohen... Pra, e
them kété duke gené se SASPAC-u ka eksperiencén e tij dhe talentin, njerézit té cilét jané né
gjendje pér té hartuar projekte, se gjéja kryesore gé mungon kétu éshté hartimi i projekteve, se
aty ku e kemi, e kemi té shkélgyer dhe e mira flet veté. Faleminderit!

Mimi Kodheli — Faleminderit, kolegu Krrashi!

Kolegu Collaku, fjala pér ju.

Kreshnik Collaku — Faleminderit, zonja kryetare!

Edhe uné e mbéshtes pa asnjé rezervé marréveshjen, i mbéshtes konsideratat tuaja, té
cilat i ndajmé né ményré té njéjté, se Turgia éshté njé vend mik i jashtézakonshém, njé partner
strategjik i domosdoshém dhe jetik pér Shqipéring, por edhe pér pagen dhe stabilitetin e rajonit.
Késhtu gé pa asnjé lloj rezerve e mbéshtes dhe e nxis bashképunimin. Patjetér, duhet té jemi
falénderues, por edhe nxis gé té jemi edhe partneré, pérvecse pérfitues té késaj gjéje. |
bashkohem shqgetésimit té kolegut tim Krrashi, duke gené se vijmé dhe nga i njéjti gark dhe
njohim té njéjtén problematiké. Né fund té fundit, sado dashamirése dhe migésore éshté njé
ndihmé e huaj, shpeshheré, né varési té zhvillimit t¢ zonave, mungon njé lloj kanali i
pérshpejtuar i mundésisé sé njerézve poshté pér té pasur aplikueshméri apo pérfitim nga kéto
fonde. Késhtu gé uné do té doja shumé qé nga ana e geverise, pjesés shqiptare, e cila éshté mé

ndérmjetése, té facilitohen sidomos zona si Veriu apo garku yné, ku shpeshheré mungon kjo

lloj... Pra, éshté ndryshe ta trajtosh né mes té Tiranés dhe éshté ndryshe ta trajtosh né njé zoné
té thellé té garkut té Dibrés apo té Kukeésit. Késhtu gé do té doja qé, sidomos pér zonat veriore
apo aty ku mungon ky akses, t& mendohet njé lloj facilitimi i aksesit té njerézve.

Pérkundér késaj, e mbéshtes totalisht marréveshjen dhe pozicionimin e Shqipérisé né
raport me Turging, qé e konsideron vend mik, partnere strategjike té jashtézakonshme dhe
shumé té réndésishme pér Ballkanin Peréndimor, por, pse jo, tanimé me sa duket ka njé
riaktivizim edhe drejt proceseve té integrimit europian dhe duket sikur Turgia po rikthehet me
té njéjtén mbéshtetje. Késhtu gé e deklaroj votén time pro, absolutisht.

Mimi Kodheli — Faleminderit, zoti Collaku!

Uné kam njé pyetje dhe njé kérkesé, zonjé.

Marréveshja do té jeté né fuqgi pér njé periudhé 5-vjecare dhe do té zgjatet automatikisht
pér njé periudhé tjetér 5-vjecare. Pyetja éshté: zgjatja automatike béhet pa miratimin e
Parlamentit?

Tjetra: né listén e kérkesave gé ky komision ka né raport me institucionin gé ju drejtoni,
jané njé séré kérkesash pér informacion, gé datojné qé nga viti gé shkoi, té cilat, né dijeniné
time dhe té té gjithé kolegéve, nuk kané ardhur. Uné do t’ju lutesha q¢ té€ gjitha kérkesat g€ ne
i kemi béré SASPAC-ut pér informacionet gé kemi kérkuar, t¢ mund té vijné brenda muajit
gershor, né ményré qé, nése kemi dicka pér té diskutuar, komentuar apo paragitur prané jush
kérkesén gé ju té riktheheni né kété komision pér té dhéné shpjegimet e nevojshme pér
informacionet gé kemi kérkuar, gé jané té shumta, kété mundési ta kemi té paktén gjaté muajit
korrik, para se ne ta mbyllim kété sesion. Lista éshté e gjaté, asnjé nga informacionet gé kemi
kérkuar nuk ka ardhur né komision dhe, sigurisht, kjo éshté njé térhegje vérejtjeje gé ne si
komision jua b&jmé juve. E dimé gé jeni shumé té ngarkuar, por nuk ka asnjé justifikim gé kjo
té mos ndodhé. Shpresoj gé kjo té jeté hera e fundit gé e béj kété koment pér institucionin qé
ju drejtoni. Faleminderit!

Jona Suli — E nderuar zonja kryetare, ju falénderoj pér ¢faré paragitét!

Zgjatja automatike béhet pa miratimin né Parlament, né rast se nuk ka kundérshti nga
té dyja palét e geverive.

Ndérkohé, déshiroj t’ju kérkoj ndjesé pér pjesén qé nuk kemi kthyer pérgjigje. Uné do

té interesohem, ndoshta nuk e kam informacionin. Né dijeniné time, pér kérkesat té cilat jané

paragitur kemi kthyer pérgjigje, por do ta verifikoj, patjetér, gé té mos futem né detaje, dhe do
té keni angazhimin toné maksimal g€ t’i merrni pérgjigjet brenda gershorit. Faleminderit!

(Ndérhyrje pa mikrofon)

Po, do t& mé ndihmonte.

Faleminderit!

Mimi Kodheli — Nése nuk ka ndonjé koment tjetér, mendoj té kalojmé né votim.

Kush éshté dakord né parim me projektligjin? Kundér nuk ka, abstenim nuk ka.

Miratohet.

Neni 1.

Miratohet.

Neni 2.

Miratohet.

Kush éshté dakord né térési me projektligjin?

Miratohet pa vota kundér dhe pa abstenime.

Falénderoj né ményré té vecanté kolegun Collaku pér angazhimin dhe pér votén pér
ratifikimin e késaj marréveshjeje!

Ju falénderoj, drejtoreshé!

Faleminderit pér prezencén, drejtor!

Shpresoj té rishihemi, me informacionet qé kemi kérkuar. Ju uroj puné té mbaré, sepse
keni njé angazhim serioz né kété drejtim!

Pasi drejtorét té largohen, kérkoj vetém njé minuté kohé nga ju, sepse kam njé kérkesé
né lidhje me mbledhjen e komisionit gé do té béhet né vazhdim, pér ditén. Faleminderit!

Mbledhjen e konsideroj té mbyllur.

MBYLLET MBLEDHJA

